
 Pada 9 haribulan Ogos seluruh Malaysia, telah terperanjat apabila Tengku Abdul Rahman Putra, Perdana

Menteri Malaysia mengisytiharkan bahawa beliau telah mengambil keputusan mengeluarkan Singapura dari Malaysia. Beliau 

menyatakan bahawa inilah sebaik-baik jalan yang diambil untuk menjauhkan berbangkit perkara-perkara yang tidak diingini yang

di dalamnya semenjak Malaysia ditubuhkan, dari satu ke satu masa pemerintahan negeri Singapura hampir-hampir

tidak dapat mensesuaikan diri dengan Kerajaan Pusat dan di dalam masa-masa yang akhir perkara-perkara pukauman1

sebegitu merebak yang mungkin boleh menumpahkan darah yang bakal melumpuhkan Malaysia yang sedang menghadapi 

Konfrontasi Indonesia.

Keadaan yang sangat meruncing pada masa-masa yang akhir

telah beberapa kali ditenangkan oleh Tengku dan Tengku selalu 

memperingatkan kepada Lee Kuan Yew, masa itu, supaya

berhati-hati dan jangan menaikkan perbalahan di antara kaum-kaum

yang ada di Malaysia ini. Pada ketika beliau hendak berangkat 

ke London dalam penghujung bulan Jun, beliau telah berpesan 

dan berharap supaya berhati-hati dan supaya orang

ramai jangan mengambil kekuasaan di tangan mereka sendiri

dengan melakukan perbuatan-perbuatan yang boleh mengacau atau membinasakan

keamanan negara tetapi di dalam masa itu juga perang

mulut makin hebat berlaku dan Kerajaan PETIR, pada

masa itu, terus-menerus mengadakan serangan kepada Pusat

dan Pusat pula terpaksa menjawab serangan itu.

Di dalam pada perang mulut yang hebat itu, sebagaimana

kebiasaan harapan penyelesaian bagi pihak Singapura 

ialah kepada kebijaksanaan Tengku Abdul Rahman dan ini

adalah sebagai suatu keadaan yang menjadikan bahawa nampaknya

rakan-rakan Tengku Abdul Rahman seolah-olah tidak mendapat

perendahan yang wajar dari pihak Singapura dan

1 Perkataan sebenarnya adalah perkauman.

seolah-olah mereka itu nampaknya adalah daripada mereka yang boleh

diperkotak-katikkan dan boleh tidak diendahkan. Sebab

itulah bertalu-talu serangan terhadap peribadi mereka

tidak putus-putus dilakukan di mana-mana ada peluang boleh

diucapkan oleh mereka dengan tidak memandang kesan atau 

akibat yang buruk kemudiannya.

$QDN�\DQJ�0DQMD

Tidak diketahui adakah pihak negeri Singapura

berbuat demikian bahawa walaubagaimanapun mereka mencabar

maka cabaran itu, sebagaimana yang biasa terjadi, akan

dapat diselesaikan oleh kerana Tengku selalu berlemah-lembut

dan tidak suka menggunakan kekerasan atau berlaku

kekasaran kepada orang-orang bawahannya dan dengan harapan yang

demikian inilah menunaikan walaubagaimanapun beratnya atau kerasnya

yang dilakukan mereka kesudahannya akan menguntungkan apabila

mereka menjumpai Tengku, yang disangka mereka sebagai

suatu orang yang tua yang selalu kasih sayang kepada anaknya

walaupun anaknya melakukan kenakalan yang melebihi batas

bermanja sekalipun.

Tetapi apa yang telah lalu itu tidak selamanya

berlaku. Tengku tentu memandang akibat-akibat yang buruk daripada

perbuatan-perbuatan yang telah melewati batas itu. Dunia luar 

telah memandang kerana kenakalan anak itu, bahawa “Pemerintahan

Melayu di Malaysia” telah menindas orang-orang Cina. Perdana

Menteri Lee Kuan berkeliaran berjalan ke Australia dan

ke mana-mana dengan nama Perdana Menteri Singapura, pada hal

Singapura termasuk di dalam Malaysia yang sepatutnya

tidak ada dua perdana menteri. Di sana-sini dakyah-dakyah

yang memburukkan Kerajaan Pusat dibuat dan disebalik

itu segala apa yang dibuat oleh Singapura dijadikan

bahan oleh Indonesia untuk menyerang dan memburukkan

Kerajaan Pusat Malaysia.

Orang tua yang sebegitu tenang, yang begitu sabar dan

yang begitu suka beralah dan berlebih berkurang, yang terkenal

dengan lembutnya sehingga pada suatu masa dalam permulaan

terbentuknya Malaysia dahulu hampir-hampir di dalam Umno

berpecah belah kerana menjalankan dasar lembutnya itu, sekarang

telah hilang sabarnya dan menunjukkan sifat kemelayuannya 

yaitu sabar itu ada sempadan dan tempatnya.

Desakan-desakan umat Melayu dan desakan-desakan orang

Perikatan di Semenanjung Tanah Melayu umumnya menghendaki

supaya:

1. Perlembagaan Singapura ditarik,

2. Pemimpin-pemimpin yang memegang tampuk pemerintahan di tahan.

Hal ini terbayang beberapa lama dahulu. Tetapi

Tengku memandang cara ini bukan boleh menyelesaikan persoalan

kerana jika Perlembagaan ditarik maka pengikut-pengikutnya mungkin

akan mengadakan perlawanan dan suara di luar akan banyak

ributnya.

Jika pemimpin yang radikal ditahan dan digantikan

kepada yang lain tidak bermakna cara-cara yang dijalankan oleh   

2 Perkataan sebenarnya adalah penumpahan.

mereka akan berubah bahkan mungkin akan lebih-lebih lagi dan

mereka akan menuntut pembebasan terhadap kepada pemimpin-pemimpin

yang ditahan dan keributan di medan akhbar di dalam dan

di luar negeri akan menjadi-jadi dan nama Malaysia akan

dijadikan tumpuan memburukkannya terutamanya dari pihak

musuhnya. Mungkin juga kalau ini dilakukan menumpahan2

darah akan terjadi dan pemerintahan yang keras terpaksa

akan dilakukan terhadap kepada pemerintahan negeri

Singapura.

Cara-cara yang semacam ini sudah terang tidak

digemari dan tidak disukai oleh Tengku Abdul Rahman

dan kerana itulah beliau, sebagaimana yang disebut oleh

memisahkan Singapura dari Malaysia, kerana inilah satu

jalan yang sebaik-baiknya yang tidak akan menumpahkan darah

dan akan menyelamatkan negara Malaysia dari hancur binasa.

Tuan Lee Kuan Yew sendiri tidak menyangka sama

sekali bahawa Tengku akan mengambil keputusan yang demikian

kerana ia masih berharap bahawa segala penyelesaian dan

apa pun kesalahannya, jika ada, akan dapat dimaafkan oleh

Tengku apabila ia dapat berjumpa muka dengan Tengku dan

kerana itulah keputusan Tengku itu tidak menjadi

sangkaannya sekali-kali bahkan memeranjatkan.

Walaupun beberapa kali, sebagaimana tersiar di dalam

akhbar, ia menanya kepada Tengku tidak adakah lain jalan

di dalam penyelesaian ini; tetapi Tengku tetap di dalam keputusan

dan akhirnya bercerailah di antara Singapura dengan Malaysia 

– ertinya pertadbiran Singapura terpulang kepada Singapura

dengan terikat suatu syarat bahawa Singapura tidak

boleh membuat sesuatu persahabatan atau sesuatu perkara

dengan dunia luar sebelum ada persetujuan di antara kedua

pihak – ertinya Singapura tidak bebas mengadakan

perhubungan dengan dunia luar melainkan dengan persetujuan

Kerajaan Malaysia.

$NLEDW�DNLEDW�EDJL�6LQJDSXUD

Sungguh indah bunyinya sekali imbas, Pulau

Singapura yang 14 batu panjangnya ini telah menjadi

negara merdeka dan berdaulat – mempunyai Jemaah Menteri

sendiri – mempunyai Parliment sendiri dan sebagainya

dengan sifatnya sebagai sebuah negara merdeka.

Bagi orang yang memerhati, ini bererti negara yang

sekecil ini akan memikul bebanan berat. Perdana Menteri

Lee Kuan Yew sendiri di dalam temuramahnya dengan wartawan-wartawan

pada petang 9 Ogos 1965 mengambarkkan tanggungan-tanggungan yang

berat yang bakal dipikul oleh Singapura dengan perbelanjaan-perbelanjaan

yang besar dalam mengadakan pasukan tentera Singapura dan

mengadakan wakil-wakil utusan ke luar negari. Pikulan-pikulan ini

adalah pikulan-pikulan yang berat dan sebaliknya itu Singapura

walaupun boleh menjadikannya sebuah negara industri

tetapi bahan-bahan industri itu semuanya adalah didatangkan

dari luar dan jika bergantung kepada hasil perusahaan

sahaja walaupun dapat di bawa masuk bahan-bahan untuk

menjalankan industri itu, menjadi pertanyaan pula

adakah boleh barang-barang yang dijual keluar Singapura itu

lebih murah daripada barang-barang yang di bawa dari negara-negara asing

seperti Hong Kong, China, Jepun dan Korea? Perkara-perkara

ini timbul ialah apabila mengenang taraf hidup buruh

di Singapura lebih tinggi daripada lain-lain negara terutamanya

Hong Kong, dan dengan sendirinya upah adalah menjadi

lebih mahal daripada negari-negari lain.

Pasaran bagi barang-barang hasil mahsul

perindustrian itu tentunya akan dihantar keluar negeri.

Dahulu Indonesia menjadi tempat yang utama bagi

pasaran-pasaran Singapura tetapi hubungan dengan Konfrontasi

pasaran-pasaran itu tidak dapat berjalan sama sekali dan

adalah diyakini bahawa segala Konfrontasi berjalan

Singapura akan tidak dapat mengadakan hubungan dengan

Indonesia kerana menjaga keamanan bersama di antara

Singapura dan Malaysia. Sekalipun ada kemungkinan, jika 

di kehendaki, apa yang dapat di faham dari ucapan

Perdana Menteri Lee Kuan Yew boleh diadakan perniagaan

di antara Singapura dengan Indonesia dengan cara yang

jujur. Harus caranya barangkali boleh dibuat ialah

bertukar-tukar barang di suatu tempat yang ditentukan tetapi ini

mungkin tidak dapat persetujuan dari kerajaan

Malaysia kerana dengan cara itu serba serbi mungkin akan

bertambah banyak dan merebak.

Masalah-masalah yang rumit yang dihadapi oleh Singapura

kerana keadaan Singapura sendiri payah menghadapinya.

Selama ini buruh “sangat bermanja” dan menjadi

seperkara yang sukar untuk mengawal mereka daripada

menjauhkan mereka mengadakan kekacauan dengan tuntutan-tuntutan

mereka. Adalah diyakini bahawa di dalam jangka panjang dari

semasa ke semasa akan terlibath kepayahan ekonomi yang

dihadapi oleh Singapura jika Singapura bersegera

menghalusi perkara ini dari segenap segi.

Tidak salahlah kalau Tengku Abdul Rahman berkata

bahawa nanti pemimpin-pemimpin Singapura akan mengetahui payah

sulitnya mentadbirkan negara sendiri – apa yang dikatakan 

beliau ini mingkin benar dan jika tidak berjaga-jaga

terpaksa Singapura diserahkan kepada orang lain.

.HGXGXNDQ�0DOD\VLD�7HUXWDPDQ\D�7DQDK�0HOD\X

Sebaliknya keadaan di Tanah Melayu berlainan. Mereka

mempunyai bahan-bahan bagi menjalankan industri yang banyak.

Kayu-kayu hutannya masih ada bijih masih ada, getah masih 

ada, kelapa masih banyak dan hasil bumi ada harapan

makin bertambah terutamanya apabila jalan raya dibuka

dan perusahaan-perusahaan kampung diluaskan. Barang makanan yang

utama seperti beras mungkin tidak lama lagi tidak

payah di bawa masuk dari luar negeri, usaha-usaha

pada mengadakan keperluan hidup setiap hari dijalankan

dengan pesatnya. Ini dapat dijalankan kerana tanah mereka

luas dan masih banyak tanah-tanah kosong. Pemindahan dari

bandar ke kampung bagi membuka tanah-tanah baru sedang dijalankan

dan mungkin akan diluaskan. Segala sesuatunya ini

berlainan daripada Pulau Singapura yang kecil ini. Mereka

masih boleh berjagung-jagung dahulu sebelum padi masak

tetapi harapan seperti ini tidak timbul bagi

Singapura.

Ini suatu masalah yang lahir nampak kepada kita

tetapi perkara yang lain yang lebih besar atas cita-cita

kemelayuan – menyatukan tujuan bersama seluruh orang

yang berbangsa Melayu adalah lebih besar. Jika di Singapura

penduduk yang besarnya masih bercita-cita hendak bersatu

dengan orang Cina sama ada Komunis atau Kuomintang maka

cita-cita yang demikian itu tentu ada pula kepada orang-orang yang

berasal keturunan Melayu yang telah pun melahirkan cita-cita

itu daripada beberapa masa dahulu.

Kalaulah tidak kerana Konfrontasi tentu cita-cita

ini lebih lahir tetapi walaupun begitu di dalam perjumpaan

pemimpin-pemimpin negara yang berasal rumpun Gugusan Melayu

di Manila, di antara Siam, Malaysia, Indonesia dan

Filipina, timbul suatu cita-cita persatuan yang bernama

³0$3+,/,1'2´

Apabila riak-riak ini tersiar di dalam masa Tengku

Abdul Rahman dan Sukarno masih berada di Filipina lagi, 

Perdana Menteri Lee Kuan Yew, yang masa itu masih

bersatu di dalam Malaysia terus menunjukkan kebimbangannya

dan menyatakan bahawa tidak ada ³0$3+,/,1'2´�sebelum

Singapura memberi persetujuan.

Inilah punca-punca yang boleh dijadi menimbulkan

kempen bahawa orang Cina tidak mahu terletak di bawah

perintah orang Melayu seperti yang sentiasa ditimbulkan

oleh PETIR sebelum berpisah itu dan inilah juga

barangkali, untuk menunjukkan “ketulusan” di dalam

memerintah Perdana Menteri Lew Kwan Yew menyatakan bahawa negeri

ini bukan di perintah oleh orang Cina, orang Melayu, India

atau Serani tetapi diperintah oleh Singapura sekalipun

orang mengetahu bahawa lebih daripada 80 peratus penduduk

Singapura terdiri dari orang Cina.

Dua Dasar

Jelas ada dua dasar rumpun perjuangan yang

menjadi cita-cita di antara dua golongan besar di dalam

Malaysia sebelum berpecah dahulu – persatuan di dalam

kumpulan orang-orang Cina dan persatuan di dalam rumpunan

orang-orang Gugusan Pulau-pulau Melayu. Inilah yang menjadi salah

satu sangkaan mengapa Tengku Abdul Rahman mengambil langkah 

menyelesikan perkara hal ehwal di dalam Malaysia dengan

mengeluarkan Singapura.

Hendaklah diingat bahawa tetakal di dalam rundingan lagi

untuk mengadakan Malaysia, menurut apa terberita, di dalam

Jawatankuasa Agung Umno telah timbul keretakan yang

hampir-hampir menjadikan orang-orang di dalam Umno sendiri

berpecah-belah dengan bersebab, banyak di antara mereka tidak

puas hati atas langkah-langkah Tengku Abdul Rahman “terlampau

sangat memberi” kepada Singapura untuk menarik Singapura

masuk ke dalam Malaysia. Kuasa-kuasa autonomi di dalam

perkara buruh dan pelajaran sangat-sangat tidak memuaskan

hati mereka.

Bolehlah dipandang pada umumnya, di dalam suasana

keadaan percaturan siyasah di Timur Jauh masa itu

hingga hari ini umumnya yang berdarah Melayu, sama ada tepat

atau tidak, lebih cenderung kepada rancangan ³0$3+,/,1'2´.

Malaysia umumnya sangat berharap bahawa Konfrontasi dapat

ditamatkan dengan seberapa segera dengan jalan aman dan

damai dan kerana itulah hingga hari ini terus-menerus

di dalam medan pertempuran, Malaysia hanya bertahan sahaja

walaupun kecerobohan-kecerobohan yang banyak telah dilakukan oleh pihak

Indonesia. “Damai dan berunding” adalah dasar

Malaysia yang terus-menerus dijalankan dan kerana itulah 

berbagai-bagai ikhtiar untuk menamatkan konfrontasi telah

dibuat.

&LWD�FLWD�'DPDL

Dengan cita-cita damai ini yang terus-menerus

menjadi dasar Pemerintah Malaysia yang diketuai oleh

Tengku Abdul Rahman tentu tidaklah tinggal hanya di dalam

perkataan tetapi segala ikhtiar-ikhtiar atas usaha ada berjalan

sama ada dengan jalan terus – menerusi diplomat-diplomat asing

atau dengan jalan senyap iaitu menghantar wakil-wakil peribadi

bagi kedua-dua pihak untuk mencari jalan asas

berdamai sebelum dibawa kepada rundingan terbuka – ini 

memang teradat di dalam hubungan sebuah negara dengan sebuah 

negara sekalipun di dalam masa itu tentangan di luar makin

bertambah hebat dan  keras.

Apabila berpisah Singapura dengan Malaysia akhbar

Filipina menimbulkan masalah ³0$3+,/,1'2´. Kemudian

terberita pula, di dalam masa menulis rencana ini,

Kementerian Luar Filipina masih menunjukkan keberatan-keberatannya

untuk bersegera mengakui Singapura. Perhati pula

apabila terisytihar sahaja perpisahan Singapura,

Subandrio terus menerjah akan mengakui Singapura

tanpa syarat tetapi kemudian undur dengan syarat-syarat yang tidak

mungkin dibuat oleh Singapura. Kemudian Subandrio

memperingatkan bahawa sejarah adalah menentukan bahawa Pulau

Singapura itu adalah kepulauan yang termasuk di dalam

0$3+,/,1'2��Apakah ertinya semua ini?

Kalau kita hubungkan di antara satu sama lain

mungkin Konfrontasi Indonesia terhadap Malaysia

akan dapat ditamatkan dengan mendirikan ³0$3+,/,1'2´. Mungkin

dahulu Tengku sulit akan menyertai ³0$3+,/,1'2´ kerana

mungkin bantahan-bantahan  keras dari kerajaan PETIR yang akan

merosakkan Kerajaan Perikatan di Malaysia dan mungkin

pula di dalam rundingan tersebut menjadi suatu syarat

bahawa ³0$3+,/,1'2´ berdiri tanpa Singapura yang apabila

berjalan dengan lancar rundingan baharu yang demikian itu

akan ditimbulkan dan pada ketika itu Singapura yang

merdeka itu akan tersepit dari segenap penjuru dan

mudah menerima tekanan.

Telahan dan demikian ini mungkin terjadi dan apa

yang terzahir di dalam ucapan-ucapan politik dan tujuan

politik tidak akan dapat dilihat dan dipandang serta

didengar daripada perkataan yang dikeluarkan tetapi ia tersirat

di dalam perkataan tipu daya politik.

Penduduk Singapura adalah berharap, dan

sentiasa berharap supaya kerajaan dapat mentadbirkan

dan menjalankan kerajaan menuju kepada aman dan makmur

dengan waspada dan berhati-hati. Semoga dengan ini

terselamat hendaknya segala kesulitan-kesulitan yang dihadapi oleh 

mereka.

Pengaruh Hati

Ketahuilah bahawasanya di dalam tubuh badan itu ada

segumpal darah, bila baik ia maka baiklah seluruh tubuh

badan itu, dan bila rosak ia maka rosaklah seluruh

tubuh badan itu. Itulah dianya hati. – (Makna hadith

DO�6KDUƯI��


